Pitong  Gawain na Dapat Makasanayan ng Isang Responsableng Pasyente

1. Panatilihin ang isang regular at bukas na ugnayan mo at ng iyong doktor.

a. Tuparin ang mga takdang araw ng pagpunta sa klinika.

b. Isangguni sa iyong doktor ang mga problema tungkol sa gamutan at mga  bagay na dapat ingatan  ukol sa iyong karamdaman upang mapag-usapang mabuti.

c. Kumunsulta kaagad sa iyong doktor kung magkakaroon ka ng mga hindi magandang reaksiyon sa iyong gamot/mga gamot  katulad ng pamamantal ng katawan, labis na pagkaantok, parang lasing na  paglalakad, pagkahilo, pagsusuka at kawalan ng gana sa pagkain.

d. Ihanda ang iyong mga tanong tungkol sa iyong karamdaman at paggamot nito bago pa man pumunta sa iyong doktor.

2. Regular na inumin ang iyong gamot .

a. Sundin ang tamang dami(dosis)  at oras ng pag-inom

b. Kung magkakaroon man ng problema, puntahan ang iyong doktor bago pa man gumawa ng mga pagbabago sa “dosis” o dami ng gamot na iyong iniinom.

c. Huwag biglang ititigil ang gamot na iniinom ng walang konsultasyon sa iyong doktor.

3. Iwasan ang mga sumusunod na maaaring maging sanhi ng atake.

a. Alkohol at mga ipinagbabawal na gamot

b. Sobrang pagpapagod

c. Pagpupuyat

d. Biglang pagtigil sa iniinom na gamot para sa kombulsyon

4. Gumawa ng “seizure diary” o talaan ng mga atake

a. Kung ang kombulsyon ay madalas, ang pagtatala ng  oras, tagal, araw, uri ng atake at kung ano mang bagay na  maaaring nagpapalala dito sa isang maliit na notebook o “seizure diary” ay maaaring makatulong sa iyong doktor sa pagpapasiya ng pinaka-akmang gamutan para sa iyo. Dalhin ang iyong diary sa tuwing magkukunsulta sa doktor. Ang maingat na pag-aakma  ng mga gamot at ang pag-iwas sa mga bagay na maaaring maging sanhi ng atake ay makakatulong upang makontrol ang kombulsyon sa maraming pasyente.

5. Turuan ang iyong pamilya, kamag-anak, kapitbahay, mga kamag-aral, kasama sa trabaho at mga kaibigan ng “First Aid” upang malaman nila kung ano ang gagawin kapag may nagkokombulsyon.

6. Pangalagaan ang iyong pangkalahatang kalusugan.

a. Kumain ng wasto at sapat.

b. Mag-hersisyo ng pirmihan.

7. Sumali o magtayo ng isang “support group” para sa mga taong may epilepsy.

     Karamihan sa mga nakapaligid sa mga taong  may epilepsy ay hindi

 gaanong    naiintindihan  kung ano ang sakit  na ito,at hindi nila nauunawaan ang kalagayan at ang nararamdaman ng taong may ganitong karamdaman. Ang pakikisalamuha sa ibang  taong may epilepsy  pati na rin sa kanilang pamilya ay makakatulong sa pagkakaroon ng matiwasay at maunawain na pakikipag-ugnayan.

